
Að fara í heimsókn á Hólmsheiði er öðruvísi en að fara í
heimsókn annars staðar. Það getur verið skrítið og það
er alveg eðlilegt að það séu allskonar tilfinningar sem
koma fram.

Þegar þið komið að Hólmsheiði þá sjáið þið háar

girðingar og hlið. Hjá hliðinu þarf að stoppa bílinn og

hringja bjöllu. Hliðið er svo opnað fyrir ykkur og þið

keyrið inn fyrir hliðið. Þið megið taka með ykkur smá

snarl að heiman ef þið viljið borða í heimsókninni.

Starfsfólkið fylgir ykkur að öryggisleitinni en allir sem
koma inn í húsið þurfa að fara í öryggisleit.

Til þess að komast inn í húsið þarf að fara í
gegnum annað hlið sem er hringhlið. Hringhliðið
er þungt svo það getur verið svolítið erfitt að ýta
því. Fullorðnir þurfa kannski að hjálpa til við að
ýta. Þegar þið eruð komin inn fáið þið ykkur sæti.
Þar tekur gott starfsfólk á móti ykkur í svörtum
búningi. Þið segið hvað þið heitið og hvern þið
eruð að heimsækja.

Næst gengur þú í gegnum leitarhlið. Stundum
kemur hljóð úr hliðinu. Þegar þannig hljóð
kemur gæti það verið vegna þess að þú ert með
eitthvað á þér sem lætur tækið pípa eins og til
dæmis belti.

Í öryggisleitinni þarf starfsfólk að skoða dótið þitt, til
dæmis í bakpokann þinn. Ef þú ert með síma með þér
þá þarf að geyma hann í anddyrinu í læstum skáp á
meðan þú ert í heimsókn.

Þegar þið eruð búin að fara í gegnum öryggisleitina
fylgir starfsfólk ykkur að heimsóknaríbúð. Í íbúðinni er
sófi, eldhús og dót eins og til dæmis litir, bílar og
kubbar.

Þegar heimsóknatímanum er lokið er gott að kveðja
áður en þið gangið út í bíl.



Bæklingur fyrir börn fanga:
Heimsókn á Hólmsheiði

Fangelsismálastofnun ríkisins
2025

Höfundur:
Hekla Steinarsdóttir


	Slide 1
	Slide 2
	Slide 3
	Slide 4
	Slide 5
	Slide 6

